KHUTBAH KHAS AIDILADHA 1445/2024

AIDIL ADHA KEMUNCAK KEJAYAAN
PENGORBANAN HAMBA

10 Zulhijjah 1445 H
Bersamaan

17 Jun 2024

DIKELUARKAN OLEH:
JABATAN HAL EHWAL AGAMA
TERENGGANU

PERINGATAN:

Adalah diingatkan bahawa sebarang penambahan dan
pemindaan terhadap isi kandungan teks khutbah yang
telah disediakan oleh Jabatan Hal Ehwal Agama
Terengganu adalah DILARANG.

Khatib yang bertugas hendaklah menyemak kembali
RUKUN, AYAT AL-QURAN dan helaian muka surat yang
diterima. Pastikan teks dibaca terlebih dahulu sebelum
menyampaikan khutbah.

Sidang hadirin hadirat yang dirahmati Allah,

Khatib ingin berpesan kepada diri sendiri dan sidang jemaah sekalian,
marilah sama-sama kita bertagwa kepada Allah SWT sebenar-benar tagwa,
dengan menjauhi segala larangan-Nya serta melaksanakan segala titah

perintah-Nya.

Mimbar hari raya Aidil Adha pada hari ini akan membicarakan khutbah raya
yang bertajuk:

AIDIL ADHA KEMUNCAK KEJAYAAN PENGORBANAN HAMBA



o Ay ST ST ST

Sidang Jemaah yang dikasihi Allah,
Hari raya Korban adalah merupakan satu nama lain bagi Aidil Adha yang

sentiasa kita meraikannya pada saban tahun. Apabila Allah SWT
menghubungkan perbuatan korban dengan suatu hari perayaan, sudah pasti
hal tersebut mengandungi nilai yang istimewa di sisiNya. Dengan bahasa
mudahnya, Allah SWT menjadikan perbuatan korban itu sebagai suatu
kemuncak kejayaan yang diraikan oleh hamba yang melakukannya.
Soalnya, adakah kemuncak pengorbanan hamba dimaksudkan itu, boleh
dicapai dengan hanya perbuatan menyembelih binatang korban pada
hariraya Aidil Adha seperti yang sedang kita sambut pada hari ini?

Sehubungan dengan ini, Allah SWT berfirman:

Maksudnya: Daging dan darah binatang korban itu tidak akan sampai

kepada Allah, tetapi yang sampai kepada-Nya ialah ketagwaan kamu..
(Surah al-Hajj: 37).

Jelas dapat difahami daripada firman Allah yang dibacakan tadi, kemuncak
kejayaan pengorbanan yang dilakukan ialah apabila hamba mencapai sifat
takwa kepada Allah SWT. Kejayaan hamba di sisi Allah SWT dinilai apabila
pengorbanan yang dilakukan itu, hanyalah untuk Allah SWT Kejayaan
sebenar hamba di sisi Allah SWT, adalah apabila hamba mengorbankan
kehendak hawa nafsunya tunduk patuh kepada kehendak dan

keredaanNya.



Jika bukan begitu, maka apa makna seorang menyembelih binatang korban
sedang hawa nafsu bermaharajalela menguasai diri. Apa maknanya
seorang melakukan korban sedang dirinya saban hari bertambah jauh dari

reda llahi. Junjungan besar kita Nabi Muhammad s.a.w. pernah bersabda :

Maksudnya: Tidak akan sempurna iman seorang kamu sehingga hawa
nafsunya tunduk patuh kepada setiap apa yang aku bawa.
(Hadis Riwayat Al-Baihaqi)

Sidang hadirin hadirat yang dirahmati Allah,

Pada hari raya Aidil Adha yang mulia ini marilah sama-sama Kkita
menzahirkan rasa syukur kepada Allah SWT yang telah mengurniakan
istigamah kepada kita dalam beriman kepada Allah SWT, menjadikan
Baginda s.a.w. sebagai ikutan kita, mengikut syariat Islam yang diwariskan
kepada kita, dan mengambil cakna terhadap saudara muslim kita di mana

sahaja mereka berada. Sabda Rasulullah s.a.w.:

Maksudnya : Tidak sempurna iman seseorang kamu sehingga dia kasih
kepada saudaranya sebagaimana dia kasih kepada dirinya sendiri.

(Hadis Riwayat al-Bukhari)



Sidang hadirin hadirat yang dimuliakan sekalian,

Mengakhiri khutbah Aidil Adha pada hari ini, marilah sama-sama kita
berusaha terus membina sifat takwa yang menjadi kemuncak kejayaan
pengorbanan kita kepada Allah SWT, sebagaimana kejayaan Nabi Ibrahim
‘alaihissalam dalam melaksanakan perintah Allah SWT supaya

melaksanakan ibadah korban.

Justeru, marilah sama-sama kita bermuafakat melakukan amalan korban

dengan tulus ikhlas.

Kita dianjurkan pada hari yang mulia ini untuk mengagihkan daging korban
kepada kaum muslimin terutamanya golongan fakir miskin. Seterusnya,
marilah kita terus mengeratkan hubungan silaturrahim sesama sanak-
saudara, sahabat handai dan juga masyarakat setempat. Mudah-mudahan,
hari raya Aidil Adha pada kali ini dilimpahi keberkatan dan keredaan Allah
SWT.

Maksudnya: Setelah keduanya berserah bulat-bulat (menjunjung perintah
Allah itu), dan Nabi Ibrahim merebahkan anaknya dengan meletakkan
iringan mukanya di atas tompok tanah, (Kami sifatkan Ibrahim - dengan
kesungguhan azamnya itu telah menjalankan perintah Kami), Serta Kami
menyerunya: "Wahai lbrahim! "Engkau telah menyempurnakan maksud
mimpi yang engkau lihat itu". Demikianlah sebenarnya Kami membalas
orang-orang yang berusaha mengerjakan kebaikan. Sesungguhnya perintah
ini adalah satu ujian yang nyata. Dan Kami tebus anaknya itu dengan seekor
binatang sembelihan yang besar.

(Surah as-Saffat: 103-107)

Muslimin muslimat yang dimuliakan.

Kehidupan di dunia ini perlu kepada interaksi antara satu sama lain. Tidak
ada orang yang mampu mengurus kehidupan tanpa penglibatan orang lain.
ltulah sunnatullah dalam kehidupan. Justeru, pereratkanlah hubungan
sesama manusia dengan saling menghormati, sayang menyayangi dan
bantu-membantu antara satu sama lain. Mudah-mudahan kesatuan umat

Islam akan lebih kukuh dan kesejahteraan akan dapat dikecapi bersama.

Marilah juga kita memperbanyakkan ucapan selawat dan salam kepada
Rasulullah SAW sebagaimana firman Allah dalam surah al-Ahzab ayat 56:

Ya Allah,
Kami memohon hidayah dan petunjuk ke jalan kebenaran. Tetapkanlah iman

kami di dalam agama-Mu. Basahilah lidah kami dengan bacaan al-Quran dan
zikir kepada-Mu. Jadikanlah akhlak junjungan besar Nabi Muhammad SAW
sebagai ikutan kami. Pereratkanlah hubungan sesama kami, saling

bekerjasama dan bantu membantu dalam kebajikan dan taqwa.

Ya Allah,
Jadikanlah negeri ini negeri yang aman, maju lagi diberkati. Bukakanlah

pintu-pintu rezeki dari segala penjuru. Kurniakanlah kepada kami nikmat
kesejahteraan yang berterusan. Jauhkanlah negeri kami ini daripada segala

malapetaka, musibah dan apa jua kemurkaan-Mu.



Ya Allah,

Anugerahkan pertolongan dan bantuanMu untuk saudara kami di Palestin.
Berikanlah ketabahan dan kekuatan kepada mereka dalam menghadapi
kekejaman rejim zionis. Peliharakanlah bumi Baitul Maqgdis dan seluruh

saudara kami di sana.

